
GOUVÈNÈ CUOMO LANSE YON NOUVO SITWÈB DINAMIK KÒM YON PATI NAN 

DEVLOPMAN YON NOUVO KANPAY POU NEW YORK 
 

NYGetInvolved.com pral Rasanble Nouyòkè yo pou yo Aprann Pwogram Gouvènè a, epitou 
pou Ede Bay Piblik la Enfòmasyon sou Dènye Pwojè Enpòtan yo 

 
Jodi a, Gouvènè Andrew W. Cuomo te lanse yon nouvo sitwèb dinamik kòm pati kanpay li a pou 
bati yon New York tounèf. Sitwèb la – www.NYGetInvolved.com – pral rasanble Nouyòkè yo 
pou konnen pwogram Gouvènè a, epitou pou ede bay piblik la enfòmasyon sou sa ki tounèf nan 
pwojè enpòtan yo. 
 
Nouvo sitwèb la ap bay anpil enfòmasyon sou Bidjè Egzekitif ak Plan Refòm 2012-2013 
Gouvènè Cuomo a, tankou detay sou pwojè ekonomik Gouvènè a pou ka gen kwasans ekonomik 
pou New York. Nan sitwèb la, Nouyòkè yo kapab jwenn dènye enfòmasyon Gouvènè Cuomo pa 
bay sou pwoblèm enpòtan, epitou y ap jwenn resous ak enfòmasyon yo bezwen pou yo patisipe 
nan bati lavni eta yo. 
 
Gouvènè Cuomo di konsa, “Ane pase, nou te gen yon siksè istorik nan eta a nou an lè nou te fè 
moun yo retounen nan gouvènman an pou travay ansanm pou bati yon New York tounèf. 
Kounye a, pandan nou gen difikilte yon nouvo ane, nou dwe kontinye asire Nouyòkè yo patisipe 
nan gouvènman yo. Pou angaje Nouyòkè yo, non sèlman nou pral pran wout la, men tou nou 
prale sou Entènèt pou jwenn chak kominote ki nan eta a." 
 
NYGetInvolved.com genyen ladan tou yon kat jeyografik ki montre vizit Gouvènè Cuomo ak 
Kabinè li a ap fè toupatou nan eta a pou rankontre Nouyòkè yo. Answit, sitwèb la bay yon 
prezantasyon bidjè a nan videyo, kopi Bidjè Egzekitif la ak diskou ane 2012 sou Sitiyasyon Eta 
a, kont Twitter Gouvènè a, ak yon zouti pou kite Nouyòkè yo kontakte lejislatè lokal yo san 
pwoblèm. 
 
Seksyon espesyal sitwèb la gen enfòmasyon sou: 

 Kreyasyon djòb 
 Refòm nan sistèm pansyon an 
 Diminisyon depans gouvènman an 
 Refòm nan sistèm edikasyon eta a 
 Ogmantasyon baz done ADN eta a 
 Ogmantasyon patisipasyon pèp la nan pwogram asistans manje 

 



 

 

Nan semèn k ap vini yo, n ap kontinye agrandi sitwèb la pou mete dènye enfòmasyon, fonksyon 
ki kominike avèk itilizatè yo nan chak domèn enpòtan bidjè Gouvènè a. 

